
Боерык бирәм: 
1. Татарстан Республикасы Министрлар Кабинеты Баш ветеринария 

идарәсенең «Татарстан Республикасы Министрлар Кабинеты Баш ветеринария 
идарәсе дәүләт граждан хезмәткәрләренең хезмәт тәртибенә карата таләпләр 
үтәлеше һәм мәнфәгатьләр каршылыгын җайга салу комиссиясе турында»  
2018 елның 12 апрелендәге 51-п номерлы боерыгы (Татарстан Республикасы  
Министрлар Кабинеты Баш ветеринария идарәсенең 2022 елның 3 октябрендәге  
123-од номерлы боерыгы нигезендә кертелгән үзгәрешләре белән) белән расланган 
Татарстан Республикасы Министрлар Кабинеты Баш ветеринария идарәсе дәүләт 
граждан хезмәткәрләренең хезмәт тәртибенә карата таләпләр үтәлеше һәм 
мәнфәгатьләр каршылыгын җайга салу комиссиясе турындагы нигезләмәгә  
түбәндәге үзгәрешне кертергә: 

2.2 пунктның «б» пунктчасында «Татарстан Республикасы Президенты» 
сүзләрен «Татарстан Республикасы Рәисе» сүзләре белән алмаштырырга. 

2. Татарстан Республикасы Министрлар Кабинеты Баш ветеринария 
идарәсенең «Татарстан Республикасы Министрлар Кабинеты Баш ветеринария 
идарәсендә Татарстан Республикасы дәүләт граждан хезмәтенең вакантлы 
вазыйфасын биләүгә (кадрлар резервына кертүгә) конкурс үткәрү турында 
нигезләмә раслау хакында» 2018 елның 12 июлендәге 91-п номерлы боерыгы 
(Татарстан Республикасы Министрлар Кабинеты Баш ветеринария идарәсенең  
2021 елның 1 июнендәге 59-од номерлы боерыгы нигезендә кертелгән үзгәрешләре 
белән) белән расланган Татарстан Республикасы Министрлар Кабинеты Баш 
ветеринария идарәсендә Татарстан Республикасы дәүләт граждан хезмәтенең 
вакантлы вазыйфасын биләүгә (кадрлар резервына кертүгә) конкурс үткәрү турында 
нигезләмәгә түбәндәге үзгәрешләрне кертергә: 

2.4 пунктның беренче абзацында «Татарстан Республикасы Президенты 
каршындагы Дәүләт хезмәте һәм кадрлар департаменты» сүзләрен тиешле килеш 

кушымчаларында «Татарстан Республикасы Рәисе каршындагы Дәүләт хезмәте һәм 
кадрлар департаменты» сүзләренә алмаштырырга; 

4.12.2 пунктның икенче абзацында «Татарстан Республикасы Президенты 
каршындагы Дәүләт хезмәте һәм кадрлар департаменты» сүзләрен «Татарстан 
Республикасы Рәисе каршындагы Дәүләт хезмәте һәм кадрлар департаменты» 
сүзләренә алмаштырырга; 

4.12.2 пунктының дүртенче абзацын түбәндәге редакциядә бәян итәргә: 
«Тестлау Татарстан Республикасы дәүләт граждан хезмәткәрләрен һәм дәүләт 
граждан хезмәте вазыйфаларын биләүгә дәгъва кылучы гражданнарны Татарстан 
Республикасы Раисасы каршындагы Дәүләт хезмәте һәм кадрлар департаменты 
тарафыннан расланган тестлау методикасына туры китереп башкарыла.». 

3. Татарстан Республикасы Министрлар Кабинеты Баш ветеринария 
идарәсенең «Татарстан Республикасы Министрлар Кабинеты Баш ветеринария 
идарәсе норматив хокукый актларына һәм норматив хокукый актлары проектларына 
коррупциягә каршы экспертиза уздыру тәртибен раслау турында» 2018 елның 27 
августындагы 163-п номерлы боерыгы белән расланган Татарстан Республикасы 
Министрлар Кабинеты Баш ветеринария идарәсе норматив хокукый актларына һәм 
норматив хокукый актлары проектларына коррупциягә каршы экспертиза уздыру 
тәртибенә үзгәреш кертеп, аны яңа редакциядә (кушымтада бирелә) бәян итәргә. 

4. Татарстан Республикасы Министрлар Кабинеты Баш ветеринария 
идарәсенең «Татарстан Республикасы Министрлар Кабинеты Баш ветеринария 
идарәсе каршындагы Иҗтимагый совет турында нигезләмә раслау турында» 2021 
елның 13 декабрендәге 142-од номерлы боерыгы (Татарстан Республикасы 
Министрлар Кабинеты Баш ветеринария идарәсенең 2022 елның 31 гыйнварындагы 
6-од номерлы боерыгы нигезендә кертелгән үзгәрешләре белән) белән расланган 
Татарстан Республикасы Министрлар Кабинеты Баш ветеринария идарәсе 
каршындагы Иҗтимагый совет турында нигезләмәгә түбәндәге үзгәрешләрне 
кертергә:  

1.3 пунктын түбәндәге редакциядә бәян итәргә: 
«Иҗтимагый совет үз эшчәнлегендә Россия Федерациясе Конституциясе, 

федераль законнар, Татарстан Республикасы Конституциясе, Татарстан 
Республикасы законнары, шулай ук әлеге Нигезләмә белән җитәкчелек итә.». 

 
 

Татарстан Республикасы  
Министрлар Кабинеты  
Баш ветеринария идарәсе җитәкчесе                                                 А.Г.Хисаметдинов 

Татарстан Республикасы 
Министрлар Кабинеты  
Баш ветеринария идарәсенең  
2018 елның 27 августындагы  
163-п номерлы боерыгы белән 
расланды 
(Татарстан Республикасы 
Министрлар Кабинеты Баш 
ветеринария идарәсенең  
2023 елның 1 мартындагы 23-од 
номерлы боерыгы редакциясендә) 

 
 

Татарстан Республикасы Министрлар Кабинеты Баш ветеринария идарәсе норматив 
хокукый актларына һәм норматив хокукый актлары проектларына коррупциягә 

каршы экспертиза уздыру тәртибе  
 

1. Гомуми нигезләмәләр 
 

1.1. Татарстан Республикасы Министрлар Кабинеты Баш ветеринария идарәсе 
норматив хокукый актларына һәм норматив хокукый актлары проектларына 
коррупциягә каршы экспертиза уздыру тәртибе (алга таба – Тәртип) «Норматив 
хокукый актларга һәм норматив хокукый актларның проектларына  коррупциягә 
каршы экспертиза турында» 2009 елның 17 июлендәге 172-ФЗ  номерлы федераль 
закон, Россия Федерациясе Хөкүмәтенең «Норматив хокукый актларга һәм 
норматив хокукый актларның проектларына коррупциягә каршы экспертиза 
турында» 2010 елның 26 февралендәге 96 номерлы карары, Татарстан Республикасы 
Президентының «Татарстан  Республикасы дәүләт хакимияте органнары норматив 
хокукый актлары проектларына коррупциягә каршы бәйсез экспертиза тәэмин 
итүнең һәм аларны әзерләгәндә җәмәгатьчелек фикерен исәпкә алуның өстәмә 
гарантияләре турында» 2017 елның 29 июнендәге ПУ-575 номерлы указы, һәм 
Татарстан Республикасы Министрлар Кабинетының «Норматив хокукый актларга 
һәм норматив хокукый актларның проектларына коррупциягә каршы экспертиза 
уздыру тәртибен раслау турында һәм Татарстан Республикасының аерым 
карарларына үзгәрешләр кертү хакында» 2009 елның 24 декабрендәге 883 номерлы, 
«Татарстан  Республикасы Президентының «Татарстан  Республикасы  дәүләт 
хакимияте  органнары  норматив  хокукый актлары проектларына коррупциягә 
каршы бәйсез  экспертиза  тәэмин  итүнең  һәм аларны  әзерләгәндә  җәмәгатьчелек 
фикерен  исәпкә  алуның  өстәмә гарантияләре  турында» 2017  елның  29 июнендәге  
ПУ-575  номерлы  Указын гамәлгә ашыру чаралары хакында» 2017 елның 15 
августындагы 580 номерлы карарлары нигезендә әзерләнде һәм Татарстан 
Республикасы Министрлар Кабинеты Баш ветеринария идарәсе (алга таба – Идарә) 
норматив хокукый актларына (алга таба – актлар) һәм норматив хокукый актлары 
проектларына (алга таба – актларның проектлары), Идарә актларына һәм актлары 

проектларына коррупциягә каршы бәйсез экспертизаны һәм коррупциягә каршы 
экспертиза нәтиҗәләрен исәпкә алуны да кертеп, коррупциягә каршы экспертиза 
уздыру процедурасын билгели. 

1.2. Актлар проектларына коррупциягә каршы экспертиза аларның хокукый 
экспертизасын үткәргәндә үткәрелә. 

Актларга коррупциягә каршы экспертиза аларны куллануга мониторинг 
уздырылганда, шулай ук Идарәгә Идарәнең хокукый актларында коррупция 
факторлары булуы турында мәгълүмат алынган очракта үткәрелә. 

1.3. Коррупциягә каршы бәйсез экспертиза дәүләт серен тәшкил итә торган 
мәгълүматлары яки конфиденциаль рәвештәге мәгълүматлары булган актларга, 
актларның проектларына карата үткәрелми. 

1.4. Коррупциягә каршы экспертиза көчен югалткан яки гамәлдән чыгарылган 
норматив хокукый актларга карата үткәрелми. 

1.5. Идарәдә актларга һәм актларның проектларына коррупциягә каршы 
экспертиза оештыруның төп принциплары түбәндәгеләрдән гыйбарәт: 

1) актлар проектларына коррупциягә каршы экспертиза үткәрүнең 
мәҗбүрилеге; 

2) актны (акт проектын) башка норматив хокукый актлар белән үзара 
бәйләнештә бәяләү; 

3) актларга һәм актлар проектларына коррупциягә каршы экспертиза 
нәтиҗәләренең нигезлелеге, объективлыгы һәм тикшерелүчәнлеге; 

4) актларга һәм актлар проектларына коррупциягә каршы экспертиза үткәрүче 
затларның компетентлылыгы; 

5) актларга һәм актлар проектларына коррупциягә каршы экспертиза 
үткәргәндә Идарә, шулай ук аның вазыйфаи затларының гражданлык җәмгыяте 
институтлары белән хезмәттәшлек итүе. 

1.6. Актларга (актлар проектларына) коррупциягә каршы экспертиза үткәрү 
өчен вәкаләтле зат актка (акт проектына) башка норматив хокукый актлар белән 
үзара бәйләнештә бәя бирә. 
 

2. Актларга һәм актлар проектларына коррупциягә каршы экспертиза 
 

2.1. Коррупциягә каршы экспертиза Россия Федерациясе Хөкүмәтенең 2010 
елның 26 февралендәге 96 номерлы карары белән расланган Норматив хокукый 
актларга һәм норматив хокукый актлар проектларына коррупциягә каршы 
экспертиза уздыру методикасы (алга таба – Методика) нигезендә уздырыла. 

2.2. Актларга һәм актлар проектларына коррупциягә каршы экспертиза 
хокукый бүлекнең вәкаләтле заты тарафыннан үткәрелә. 

2.3. Хокукый бүлеккә кергән актларның проектлары килгән көнендә Норматив 
хокукый актларга һәм норматив хокукый актлар проектларына коррупциягә каршы 
экспертиза журналында (алга таба – Журнал) (1 нче кушымта) теркәлә. 

Вәкаләтле зат тарафыннан аларны куллануга мониторинг үткәрелгәндә Идарә 
актларында коррупция факторлары ачыкланган очракта, шулай ук актларда 

коррупция факторларының булуы турында мәгълүмат алынганда, актлар Журналда 
коррупция факторлары ачыкланган яисә тиешле мәгълүмат алынган көнне терәлә. 

2.4. Коррупциягә каршы экспертиза акт проекты Журналда теркәлгәннән соң 
ун көн эчендә үткәрелә. 

2.5. Актка һәм акт проектына коррупциягә каршы экспертиза нәтиҗәләре 
хокукый бүлекнең вәкаләтле заты бәяләмәсе белән рәсмиләштерелә, аны хокукый 
бүлек җитәкчесе имзалый. 

2.6. Актта коррупция факторлары ачыкланган очракта, бәяләмәдә (2 нче 
кушымта) Методика нигезендә ачыкланган барлык коррупция факторлары 
чагылдырыла. 

Бәяләмәдә актта ачыкланган коррупция факторларын бетерү ысулы турында 
тәкъдимнәр булырга тиеш. 

Бәяләмә эш көне дәвамында хокук бүлеге җитәкчесе тарафыннан 
имзаланганнан соң Идарә җитәкчесенә җибәрелә. 

2.7. Идарә җитәкчесе актта коррупция факторлары булуы турындагы бәяләмә 
нәтиҗәләре буенча аңа үзгәрешләр кертү яки аны үз көчен югалткан дип тану 
турында карар кабул итә. 

2.8. Актны эшләгән структур бүлекчә өч көн эчендә ачыкланган коррупция 
факторларын бетерү максатында үзгәрешләр кертү турында Идарә акты проектын 
яисә актны үз көчен югалткан дип тану турында проект әзерли һәм коррупциягә 
каршы экспертиза өчен хокукый бүлеккә җибәрә. 

2.9. Коррупциягә каршы экспертизага алынган акт проектында коррупция 
факторлары булган очракта, вәкаләтле зат 2 нче кушымта нигезендәге форма буенча 
бәяләмә төзи, коррупция факторлары булмаган очракта, 3 нче кушымта нигезендәге 
форма буенча бәяләмә төзи. 

Бәяләмә хокукый бүлек җитәкчесе тарафыннан имзалана һәм акт проектын 
юллаган структур бүлекчәгә җибәрелә. 

2.10. Коррупция факторлары булган очракта, акт проектын әзерләгән структур 
бүлекчә өч көн эчендә акт проектын эшләп бетерергә һәм, яңадан коррупциягә 
каршы экспертиза уздыру өчен, аны хокукый бүлеккә җибәрергә тиеш. Коррупциягә 
каршы яңадан экспертиза өч көн эчендә үткәрелә. 

2.11. Эшләнеп беткән акт проектында коррупция факторлары булмаган 
очракта, вәкаләтле зат бәяләмәне коррупциягә каршы экспертизага юллаган 
структур бүлекчәгә җибәрә. 

2.12. Структур бүлекчә (актны әзерләүче) эшләнеп беткән акт проектын 
мәнфәгатьле структур бүлекчәләр җитәкчеләренең визалары белән имзалау өчен 
Идарә җитәкчесенә җибәрә. 

2.13. Коррупциягә каршы экспертиза нәтиҗәләре Журналда чагылдырыла. 
2.14. Идарә җитәкчесе Татарстан Республикасы Министрлар Кабинеты 

раслаган тәртиптә Татарстан Республикасы Министрлар Кабинетына актны (акт 
проектын) коррупциягә каршы экспертизага җибәрергә хокуклы. 

3. Актлар һәм актлар проектларына коррупциягә каршы  
бәйсез экспертиза үткәрү 

 
3.1. Идарәнең рәсми басылып чыккан һәм «Интернет» мәгълүмат-телеком-

муникация челтәрендә Идарәнең рәсми сайтында (алга таба – сайт) яки, үзләренә 
карата коррупциягә каршы бәйсез экспертиза уздыру һәм алар буенча иҗтимагый 
фикер алышу максатларында, Татарстан Республикасы дәүләт хакимияте органнары 
норматив хокукый актлары проектларын аларга коррупциягә каршы бәйсез 
экспертиза уздыру һәм алар буенча иҗтимагый фикер алышу максатларында 
урнаштыру өчен бердәм төбәк интернет-порталы (алга таба – бердәм төбәк 
интернет-порталы) буларак билгеләнгән, Татарстан Республикасы дәүләт хакимияте 
органнары норматив хокукый актларын урнаштыру өчен мәгълүмат ресурсында 
(http://tatarstan.ru/regulation) урнаштырылган норматив хокукый актлары, Идарә 
тарафыннан эшләнгән актларның проектлары коррупциягә каршы бәйсез экспертиза 
объектлары булып тора. 

3.2. Коррупциягә каршы бәйсез экспертиза үткәрү өчен, Идарәнең акт 
проектын әзерләү өчен җаваплы структур бүлекчәсе аны карау өчен Идарәнең 
хокукый бүлегенә җибәргән көнгә туры килә торган эш көне дәвамында Идарә акты 
проектын бердәм төбәк интернет-порталында һәм Идарә сайтында эксперт 
бәяләмәләрен җибәрү өчен адресны (шул исәптән электрон почта адресын), шулай 
ук коррупциягә каршы бәйсез экспертиза нәтиҗәләре буенча бәяләмәләрне кабул 
итә башлау һәм тәмамлау датасын күрсәтеп урнаштыра. 

3.3. Сайтта урнаштырылган актлар проектларына коррупциягә каршы бәйсез 
экспертиза уздыру срогы кимендә биш эш көне тәшкил итә. 

3.4. Актка (акт проектына) коррупциягә каршы бәйсез экспертиза нәтиҗәләре 
буенча срок чикләрендә Идарәгә алынган бәяләмә (алга таба – бәяләмә) килгән 
көненнән соңгы киләсе эш көненнән дә соңга калмыйча Татарстан Республикасы 
дәүләт хакимияте органнарының электрон документ әйләнеше буенча бердәм 
ведомствоара системасында теркәлә һәм актны (акт проектын) әзерләү өчен 
җаваплы булган Идарәнең структур бүлекчәсенә карау өчен җибәрелә. 

3.5. Коррупциягә каршы бәйсез экспертиза нәтиҗәләре буенча бәяләмә 
тәкъдим итү характерына ия. Коррупциягә каршы бәйсез экспертиза нәтиҗәләре 
буенча бәяләмә, әлеге Тәртипнең 3.6 пунктында күрсәтелгән очраклардан тыш, аны 
теркәгән көннән 15 көн эчендә Идарә тарафыннан мәҗбүри каралырга тиеш. 

Карау нәтиҗәләре буенча коррупциягә каршы бәйсез экспертиза үткәргән 
юридик яки физик затка  нигезләнгән җавап (бәяләмәдә ачыкланган коррупция 
факторлары турында мәгълүмат яки ачыкланган коррупция факторларын бетерү 
ысулы турында тәкъдим булмаган очраклардан тыш) җибәрелә, анда коррупциягә 
каршы бәйсез экспертиза нәтиҗәләренең исәпкә алынуы һәм (яки) актта яки акт 
проектында ачыкланган коррупция факторы белән риза булмау сәбәпләре 
чагылдырыла. 

3.6. Коррупциягә каршы бәйсез экспертиза нәтиҗәләре буенча түбәндәге 
бәяләмәләр каралырга тиеш түгел: 

норматив хокукый актларга һәм норматив хокукый актлар проектларына 
коррупциягә каршы бәйсез экспертиза үткәрү буенча экспертлар сыйфатында 
Россия Федерациясе Юстиция министрлыгы тарафыннан аккредитацияләнмәгән 
юридик затлар һәм физик затлар тарафыннан әзерләнгән; 

Россия Федерациясе Юстиция министрлыгы тарафыннан расланган тиешле 
формага туры килми торган. 

Әлеге пунктның өченче абзацында күрсәтелгән очракта, Идарә мондый 
бәяләмәне, сәбәпләрен күрсәтеп, теркәлү көненнән соң 15 көннән дә соңга калмыйча 
кире кайтара. 

3.7. Актка (акт проектына) коррупциягә каршы бәйсез экспертиза уздырганда 
ачыкланган коррупция факторлары әлеге Тәртипнең 3.5 пунктында билгеләнгән 
срок эчендә актны (акт проектын) әзерләү өчен җаваплы булган Идарәнең структур 
бүлекчәсе тарафыннан бетерелә. 

3.8. Коррупциягә каршы бәйсез экспертиза бәяләмәсендә бәян ителгән 
искәрмәләрне бетергәннән соң һәм тәкъдимнәрне исәпкә алганнан соң, Идарәнең 
актны әзерләү өчен җаваплы булган структур бүлекчәсе акт проектын, коррупциягә 
каршы бәйсез экспертиза нәтиҗәләре буенча кергән бәяләмәләрне теркәп, яңадан 
карау өчен хокукый бүлеккә секторына тапшыра. Яңадан карау өч көн эчендә 
башкарыла. 

3.9. Әгәр актта коррупция факторлары ачыкланса, әлеге актны әзерләгән 
Идарәнең структур бүлекчәсе бәяләмә Идарәдә теркәлгән көннән соң өч көнлек 
срокта  актка үзгәрешләр кертү яки аны үз көчен югалткан дип тану турында 
чаралар күрә. 

3.10. Бәйсез коррупциягә каршы экспертиза нәтиҗәләрен исәпкә алу әлеге 
Тәртипнең 3.5, 3.6 пунктларына ярашлы рәвештә башкарыла. 
 
 
 

4. Норматив хокукый актларның проектлары буенча иҗтимагый фикер алышу 
 

4.1. Идарә эшләнә торган актлар проектлары буенча иҗтимагый фикер 
алышуны тәэмин итә. 

4.2. Иҗтимагый фикер алышу максатында актларның проектлары Татарстан 
Республикасы дәүләт хакимияте органнарының актлары проектларына коррупциягә 
каршы бәйсез экспертиза уздыру һәм алар буенча иҗтимагый фикер алышу өчен 
аларны урнаштыру өчен бердәм төбәк интернет-порталы (алга таба – Мәгълүмат 
ресурсы) буларак билгеләнгән Татарстан Республикасының рәсми порталында  
(http://tatarstan.ru/regulation) урнаштырыла.  

4.3. Мәгълүмат ресурсында иҗтимагый фикер алышуны тәэмин итү өчен, 
гражданнарның хокукларына, ирекләренә һәм бурычларына кагыла торган  
актларның проектлары урнаштырыла. 

4.4. Иҗтимагый фикер алышу максатларында түбәндәгеләр урнаштырылмый: 
дәүләт серен тәшкил иткән мәгълүматлары яки конфиденциаль характердагы 

белешмәләре булган актларның проектлары; 

актларны (аларның структур берәмлекләрен) үз көчләрен югалткан дип тану 
турындагы актларның проектлары; 

аларны эшләү буенча Татарстан Республикасы Рәисе, Татарстан Республикасы 
Премьер-министры һәм аның урынбасарлары йөкләмәсендә билгеләнгән срок 
иҗтимагый фикер алышуның минималь срогыннан кимрәк (Мәгълүмат ресурсында 
урнаштырган көннән соң биш эш көненнән кимрәк) булган актларның проектлары; 

Татарстан Республикасы бюджеты керемнәренә яисә чыгымнарына йогынты 
ясый торган актларның проектлары, Татарстан Республикасы бюджеты үтәлешен 
тәэмин итүгә бәйле актларның проектлары; 

дәүләт контролен (күзәтчелеген) оештыру һәм гамәлгә ашыру өлкәсендә 
мөнәсәбәтләрне җайга сала торган актларның проектлары; 

террорчылыкка, шул исәптән террорчылыкны финанслауга, каршы көрәш 
чараларын гамәлгә ашырганда дәүләт хакимияте органнары эшчәнлеген һәм 
хезмәттәшлеген оештыру, тәэмин итү мәсьәләләрен регламентлый торган актларның 
проектлары; 

Татарстан Республикасы законнарын законнарга кертелгән үзгәрешләр белән 
тәңгәлләштерүгә юнәлдерелгән актларның проектлары; 

суд карарларын, прокурор йогынтысы актларын, контроль-хисап органнары 
күрсәтмәләрен гамәлгә ашыру максатларында әзерләнгән актларның проектлары; 

дәүләт хезмәтләре күрсәтүнең административ регламентлары һәм дәүләт 
функцияләрен башкаруның административ регламентлары проектлары; 
 статистик күзәтү формаларын раслау турында актлар проектлары; 

Татарстан Республикасы актларының гамәлдә булуын туктатып тору 
турындагы актлар проектлары. 

4.5. Иҗтимагый фикер алышуны тәэмин итү өчен актларның проектлары 
урнаштырылганда, проектны эшләү инициативасы белән чыккан структур бүлекчә 
тәкъдимнәр һәм искәрмәләр җибәрү өчен адресны (шул исәптән электрон почта 
адресын), шулай ук иҗтимагый фикер алышуның башлану һәм тәмамлану датасын 
күрсәтә. 

4.6. Актлар проектларын эшләп чыгаручы зат тарафыннан билгеләнә торган, 
актларның проектлары буенча иҗтимагый фикер алышу вакыты Мәгълүмат 
ресурсында урнаштырылган көннән алып биш эш көненнән дә ким булмаска тиеш. 

4.7. Проект эшләү инициативасы белән чыккан структур бүлекчә тарафыннан 
иҗтимагый фикер алышу нәтиҗәләре буенча акт проектын эшләп бетерү турында 
карар кабул ителгән очракта, актның эшләп бетерелгән проекты шулай ук 
иҗтимагый фикер алышу максатларында урнаштырыла. 

4.8. Мәгълүмат ресурсында норматив хокукый актлар проектларын 
урнаштыру Татарстан Республикасы Министрлар Кабинеты билгеләгән тәртиптә 
гамәлгә ашырыла. 

4.9. Коррупциягә каршы бәйсез экспертиза үткәрү вакыты тәмамланганнан 
соң, иҗтимагый фикер алышу срогы тәмамланганнан соң 30 көнлек срокта 
документны эшләгән зат коррупциягә каршы бәйсез экспертиза үткәрү барышында 
ачыкланган коррупция факторлары, иҗтимагый фикер алышу барышында алынган 

тәкъдимнәр турында, аларны карап тикшерү нәтиҗәләрен әлеге Тәртипнең 4 нче 
кушымтасы нигезендәге форма буенча чагылдырып, җыелма мәгълүмат урнаштыра. 

 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 

Татарстан Республикасы 
Министрлар Кабинеты Баш 
ветеринария идарәсе норматив 
хокукый актларына һәм 
норматив хокукый актлары 
проектларына коррупциягә 
каршы экспертиза уздыру 
тәртибенә 1 нче кушымта 

 
Коррупциягә каршы экспертизага кергән норматив хокукый актларны һәм норматив 

хокукый актлар проектларын исәпкә алу журналы 
 
Актны (акт 
проектын) 
эксперти-
зага кабул 

Актны (акт 
проектын) кабул 
иткән структур 
бүлекчә исеме 

Актның (акт 
проекты-

ның)  
исеме 

Вәкаләт-
ләрне 

кабатлау 

Корруп-
ция 

нормалары 
булуы/бул

Экспер-
тиза 

үткәрү 
вакыты 

Бәяләмә  
бирү датасы 

итү датасы мавы 

1 2 3 4 5 6 7 

       

       
 
 
 
 
 
 
 
 
 
 
 
 
 
 
 
 
 
 
 
 
 
 
 
 

 
 
 
Татарстан Республикасы Министрлар 
Кабинеты Баш ветеринария идарәсе 
норматив хокукый актларына һәм 
норматив хокукый актлары 
проектларына коррупциягә каршы 
экспертиза уздыру тәртибенә  
2 нче кушымта 

 
Татарстан Республикасы Министрлар Кабинеты  

Баш ветеринария идарәсенең хокук бүлеге 
 

Коррупция факторлары булуы турында бәяләмә 
_______________________________________________________________________. 

(норматив хокукый актның яки норматив хокукый акт проектының исеме) 

Татарстан Республикасы Министрлар Кабинеты Баш ветеринария идарәсе 
тарафыннан «Норматив хокукый актларга һәм норматив хокукый актларның 
проектларына коррупциягә каршы экспертиза турында» 2009 елның 17 июлендәге 
172-ФЗ номерлы федераль законның 3 статьясының 3 өлеше нигезендә коррупциягә 
каршы экспертиза уздырылды 
_______________________________________________________________________. 

(норматив хокукый актның яки норматив хокукый акт проектының исеме) 
 

    Тәкъдим ителгән 
_______________________________________________________________________. 

(норматив хокукый актның яки норматив хокукый акт проектының исеме) 
 

коррупция факторлары ачыкланды. 
    Ачыкланган коррупция факторларын бетерү максатларында тәкъдим ителә: 
_______________________________________________________________________. 

(коррупция факторларын бетерү ысулы күрсәтелә) 
 
______________________________   _____________   __________________________ 
                    (вазыйфа атамасы)                                             (имза)                                (инициаллар, фамилия) 
 
 
 
 
 
 
 
 
 
 
 

 
 
 
Татарстан Республикасы 
Министрлар Кабинеты Баш 
ветеринария идарәсе норматив 
хокукый актларына һәм 
норматив хокукый актлары 
проектларына коррупциягә 
каршы экспертиза уздыру 
тәртибенә 3 нче кушымта 

 
Татарстан Республикасы Министрлар Кабинеты  

Баш ветеринария идарәсенең хокук бүлеге 
 

Коррупция факторларының булмавы турында бәяләмә 
 

_______________________________________________________________________ 

(норматив хокукый актның яки норматив хокукый акт проектының исеме) 
 
    Татарстан Республикасы Министрлар Кабинеты Баш ветеринария идарәсе 
тарафыннан «Норматив хокукый актларга һәм норматив хокукый актларның 
проектларына коррупциягә каршы экспертиза турында» 2009 елның 17 июлендәге 
172-ФЗ номерлы федераль законның 3 статьясының 3 өлеше нигезендә коррупциягә 
каршы экспертиза уздырылды 
_______________________________________________________________________. 

(норматив хокукый актның яки норматив хокукый акт проектының исеме) 
 

    Тәкъдим ителгән 
_______________________________________________________________________. 

(норматив хокукый актның яки норматив хокукый акт проектының исеме) 
 
коррупция факторлары ачыкланмады. 
 
______________________________   _____________   __________________________ 
                   (вазыйфа атамасы)                                                 (имза)                             (инициаллар, фамилия) 
 
 
 
 
 
 
 
 
 
 
 

 
Татарстан Республикасы 
Министрлар Кабинеты Баш 
ветеринария идарәсе норматив 
хокукый актларына һәм норматив 
хокукый актлары проектларына 
коррупциягә каршы экспертиза 
уздыру тәртибенә 4 нче кушымта 

 
Коррупциягә каршы бәйсез экспертиза һәм (яки) иҗтимагый фикер алышу 

нәтиҗәләре буенча җыелма мәгълүмат 
__________________________________________________________ 

(норматив хокукый актның төре) 
__________________________________________________________ 

(норматив хокукый акт проектының исеме) 
 

Коррупциягә каршы бәйсез экспертиза 

Коррупциягә каршы бәйсез экспертиза 

т/с Эксперт (фамилиясе, исеме, 
атасының исеме (соңгысы – 

булган очракта)/ 
аккредитация турындагы 
күрсәтмә реквизитлары) 

Ачыкланган 
коррупция факторы 

Документны эшләгән 
зат аңлатмалары 

    

    

    

Иҗтимагый фикер алышу 

т/с Фикер алышуда катнашучы 
(фамилиясе, исеме, 

атасының исеме (соңгысы – 
булган очракта)/электрон 

почта адресы) 

Фикер алышуда 
катнашучының 

позициясе 

Документны эшләгән 
зат аңлатмалары 

    

    

    

Кергән тәкъдимнәрнең гомуми саны  

Исәпкә алынган тәкъдимнәрнең гомуми саны  

Өлешчә исәпкә алынган тәкъдимнәрнең гомуми саны  

Исәпкә алынмаган тәкъдимнәрнең гомуми саны  
 


